АКАФИСТ
Священноисповеднику Иоанну,
чудотворцу Оленевскому

Кондак 1

Избранный угодниче Христов, теплый молитвенниче и предивный исповедниче, отче наш Иоанне. Возлюбивый с млада житие нескверное, подвиг взем печальника земли нашея, и веру Христову исповеда небоязненно пред безбожными. Чудотворец явился еси преизряднейший, подая всем страждущим исцеление и утешение. Мы же недостойнии пение хвалебное в умилении сердец приносим ти:

Радуйся, отче наш Иоанне, теплый молитвенниче и предивный чудотворче.

Радуйся, отче наш Иоанне, земли пензенския похвало и украшение.

Радуйся, отче наш Иоанне, исповедниче Христов и изряднейший чудотворче.

Икос 1

Равноангельнаго жития возжелал еси с лет юных, постом и молитвою предуготовляя всего себе служению Господеви. Сотворивый душу свою, аки обитель святую для печальных сирот и вдовиц, заступая и наставляя на путь спасения к тебе притекающих:

Радуйся, прежде рождения монахами-странниками предреченный;

Радуйся, проречение: «Сей воистину велик среди верных», житием своим явивый.

Радуйся, постом и молитвою душу свою яко святую обитель для скорбящих уготовивый;

Радуйся, нищету духовную паче сладостей мира возлюбивый.

Радуйся, в молитве ко Господу день и нощь отроком проводивый;

Радуйся, нерадивых христиан в храм святый ходити вразумивый.

Радуйся, с млада лет в храме причетником усердно служивый;

Радуйся, сиротам и вдовицам милости неоскудеваемые подававый.

Радуйся, отче наш Иоанне, теплый молитвенниче и предивный чудотворче.

Кондак 2

Имея ум благодатию просвещенный, отроком в церковь Божию людей ходити призывавый. Памятуя непреложно божественныя глаголы Спасителя: «Где двое или трое собраны во имя Мое, там Я посреди них». Ему же вси с умилением зовем: Аллилуиа.

Икос 2

Сила Вышняго просветиша
 душевная очеса твоя, и абие смиренно познал еси волю Господню, приучаяся с млада житию строгому, святому, оставив прелесть мира сего и не престая помышляти о небеснем. Мы же благодаряще Бога восхваляем тя:

Радуйся, ум Христов с юных лет стяжавый;

Радуйся, непрестанным подвигом великим угодникам подражавый.

Радуйся, святую волю Господню смиренно в себе познавый;

Радуйся, ради Господа николиже мяса и сладости вкусивый.

Радуйся, вся красная мира всего ни во что же вменивый;

Радуйся, сиротою на Бога все упование возложивый.

Радуйся, святую любовь к храму Божию явивый;

Радуйся, гласом благозвучным молящихся усладивый.

Радуйся, отче наш Иоанне, теплый молитвенниче и предивный чудотворче.

Кондак 3

Видяще лютый враг рода человеческа житие твое непорочное, святое, отче наш Иоанне, непрестанно деяху ти пакости, еже озлобити на тя родственники, и тии изгоняху тя и приюта не даяху, ты же бе подобие Саровскому чудотворцу за обидящих моляхуся, воспевая благодаряще Бога: Аллилуиа.

Икос З

Тщашеся подвига ревностнаго, прошел еси весь путь скорбнаго подвижнического жития: поста, бдения нощнаго, слезы неоскудно источая. Странен бе сам и прият сироту отрока, наставляя его и питая трудами своими. Темже и мы вси, таковому твоему милосердию, дивящеся, вопием ти:

Радуйся, любовию Христовою козни диавольские победивый;

Радуйся, житием своим преславным Богу угодивый.

Радуйся, за обидящих и гонящих усердно Его моливый;

Радуйся, на наносящих раны тебе «Бог с ними» — неустанно твердивый.

Радуйся, крестным знамением смертную язву исцеливый;

Радуйся, за весь мир в молитве пламенеющей слезы проливавый.

Радуйся, неоскудеваемую милость к отроку-сироте показавый;

Радуйся, от трудов своих неимущим щедро подававый.

Радуйся, отче наш Иоанне, теплый молитвенниче и предивный чудотворче.

Кондак 4

Всем сердцем любовь Христову стяжав, ум свой вперяя в горняя, возлюбил еси сладость и упокоение в молитве, и путь свой далече направлять в дебрю лесов, дабы тамо непрестанно взывати в тиши Создателю Богу: Аллилуиа.

Икос 4

Проповедует земля пензенская подвиги и чудеса твоя, богоносче отче наш Иоанне. Скрываху от взора людскаго святое житие твое и абие устремляхуся в пустыню, ища бесценный бисер Христа, претерпел бо еси от злых раны, яко емше тя
 и к древу вязасте. Ты же усердно моляхуся за них и отвещеваху кротко «Бог с ними». Темже сиянием подвига твоего с радостию и благоговением величаем тя:

Радуйся, трудами твоими землю нашу облагоухавый;

Радуйся, всем сердцем благодать Христову стяжавый.

Радуйся, житием своим Саровскому чудотворцу подражавый;

Радуйся, сладость райскую в молитве пламенней предвкушавый.

Радуйся, ум свой в горняя усердно вперявый;

Радуйся, подвиги твоя от взора людскаго укрывавый.

Радуйся, в искушениях Бога непрестанно взывавый;

Радуйся, в бедах и скорбях все упование на Него возлагавый.

Радуйся, отче наш Иоанне, теплый молитвенниче и предивный чудотворче.

Кондак 5

Прехвальный в житии и велий в чудесех явился яси яко шипок райский, облагоухая дивными подвиги твоими всю землю нашу, подая неоскудно страждущим утешение и болящим исцеление, воспевая благодарно Богу: Аллилуиа.

Икос 5

Святильник бе велий, горяй и светяй даровании духовными, чудотворец преизряднейший был еси. Егда бо прикосновением руки твоей бесноватыя исцелевахуся и от святыя воды и елея язвы неисцельныя у болящих оставляхуся. Сему о тебе Божию благоволению дивящеся, воспеваем ти сице:

Радуйся, целителю скорый и в бедах помощниче предивный;

Радуйся, прикосновением руки твоея духа злобы победивый.

Радуйся, помазанием елеа раны страждущим исцеливый;

Радуйся, множеством чудес Господа в житии своем явивый.

Радуйся, постом и молитвою бе светильник неугасимый;

Радуйся, Духом Святым во вся дни жития твоего водимый.

Радуйся, пред престолом Вседержителя ходатаю о нас теплый;

Радуйся, молитвенниче Богу за нас неусыпный.

Радуйся, отче наш Иоанне, теплый молитвенниче и предивный чудотворче.

Кондак 6

Благодать от Бога дана ти: силу вражию попирати и целити всяк недуг и язю в людех, открывати к тебе приходящим помыслы сердечныя и возвещати грядущая, дивными чудесы и знаменьми Бога в Троице прославляя, поя: Аллилуиа.

Икос 6

Взыскующе в житии ревность по Бозе в подвизех славных, уподобился еси, святче Божий, чудотворцем великим святителю Николаю и преподобному Серафиму. Воистину и утверждая сие, открываху Господь людем зрети в видении преславнем в келии твоей абие тя стояще с ними в ризах равных. Мы же таковому о тебе Божию промышлению с любовью вопием ти:

Радуйся, в подвизех дивных чудотворцем великим поревновавый;

Радуйся, в видении с угодниками Божиими в ризах равных стоявый.

Радуйся, паству пензенскую с любовию ревностно окормлявый;

Радуйся, взыскующим грядущая яко настоящая провещавый.

Радуйся, притекающих к тебе на путь спасения укреплявый;

Радуйся, погибающих в пучине греховней молитвою спасавый.

Радуйся, Промыслу Божию малодушных веровати утверждавый;

Радуйся, грешников ко исправлению и покаянию возрождавый.

Радуйся, отче наш Иоанне, теплый молитвенниче и предивный чудотворче.

Кондак 7

Воздвигоша бурю злых враг спасения нашего, во еже гнати веру Христову в годину лихолетия и мучити от безбожных верныя люди Церкви Православныя. Точию и яви бо тя Господь ради немощных непоколебима, яко столп и утверждение, исповедуя Бога во плоти на землю пришедша, поя Ему благодарно: Аллилуиа.

Икос 7

Претерпевая скорби тяжцы и с паствою любимою лишения, неустрашимо исповедал еси веру святую, даже и до уз темничных, священноисповедниче отче наш Иоанне, являя образ и правило пасомым твоим. Темже ублажающе тя взываем сице:

Радуйся, в годину лихолетия за веру Христову гонимый;

Радуйся, узы темничныя за Христа с радостию переносивый.

Радуйся, раны и заушения смиренно претерпевый;

Радуйся, исповедниче Христов, богомудрый и прозорливый.

Радуйся, кротостию своею силу вражию разрушивый;

Радуйся, адаманте веры несокрушимый.

Радуйся, священноисповедниче неустрашимый;

Радуйся, столпе Православия непоколебимый.

Радуйся, отче наш Иоанне, теплый молитвенниче и предивный чудотворче.

Кондак 8

Узреша люди злы подвиги твоя прехвальныя, ополчиша на тя брань и подвергоша испытанию, егда бо к келии твоей пришедша стражники во еже взяти тя. Ты же единому из них провещеваше: «На утрей же день погребати тя будут», — и бысть тако. Мы же с веселием славя в тебе Бога воспоем Ему: Аллилуиа.

Икос 8

Не вразумишася безбожнии, яко явися пред ними чудотворец велий, егда наведе бо на тя стрелы огненныя и поражаху тя, ты же бе цел и невредим, славяху Бога. Сего ради тебе, славному угоднику Божию и дивному чудотворцу взываем:

Радуйся, лютую брань от злых смиренно приемый;

Радуйся, немощные люди в заточении укреплявый.

Радуйся, на вопрошание палачей кротко отвещававый;

Радуйся, стражнику единому на кончину внезапую указавый.

Радуйся, терпением дивным безбожныя поражавый;

Радуйся, чудо велие при убиении огненном показавый.

Радуйся, в мучениях тя паки невредима Господь сохранявый;

Радуйся, в подвизех и гонениях славословие Богу воздававый.

Радуйся, отче наш Иоанне, теплый молитвенниче и предивный чудотворче.

Кондак 9

Бесплотных все естество удивися высоте служения твоего на заре безбожия взошел еси и был светило многосветлое, озаряющее землю нашу чудесы многими. Приял еси мученическое исповедание, позор и уничижение, Господа ради воспевая: Аллилуиа.

Икос 9

Витийство земнородных всякое не довлеет достойно восхвалити тя, отче наш Иоанне, предал бо еси всего себе на служение всем приходящим к тебе и сего ради люто мучимь от люди злы, егда бо тя вязаху пеленою и с брега бросаху к реце нощию, и Господь здрава убо тя сохраняше. От онудуже достойную похвалу приносим ти сице:

Радуйся, лучами чудес твоих бурю злых отогнавый;

Радуйся, лишения темничные паче красот мира возлюбивый.

Радуйся, день и нощь за врагов молитву возносивый;

Радуйся, позор и уничижение в сладость райскую сотворивый.

Радуйся, мученическое исповедание ради Господа вкусивый;

Радуйся, во времена оскудения веры от Бога не отступивый.

Радуйся, храм души богоборческой ересью не осквернивый;

Радуйся, в пучине испытаний веру сохраняти научивый.

Радуйся, отче наш Иоанне, теплый молитвенниче и предивный чудотворче.

Кондак 10

Спасительного подвига твоего, страдальче, достигл еси изрядне пред честною кончиною твоею, егда в пост великий едину просфору в день вкушаше и токмо святой водой мало запиваше, и диавол тебе отомстиша, наведе бо на тя люди злы, иже беззаконно мучаху тя и еле жива суща оставиша. Ты же бе, яко агнец кроток претерпел еси вся, за обидяших тя моляся Богу воспевая: Аллилуиа.

Икос 10

Стена еси всем христианам, к заступлению твоему притекающим, Христолюбче отче наш Иоанне, помози нам грешным, да принесем плод покаяния и научи нас памятствовати во все дни последняя своя, егда бо сам провидев кончину свою и абие хождаше многолетно на могилу свою и отходную по себе чтоша. Мы же любовию понуждаеми, дерзаем пети тебе сице:

Радуйся, ангельское житие в бреннем телеси нам явивый;

Радуйся, великий постниче, Богу от юности послуживый.

Радуйся, девственниче прехвальный, благоуханием нас удививый;

Радуйся, до отшествия на могилу отходную пети ходивый.

Радуйся, келию твою в видении преподобный Серафим посетивый;

Радуйся, люди многия от пути гибельнаго отвративый.

Радуйся, за Россию слезно Бога умоливый;

Радуйся, светильниче, землю пензенскую паче солнца осветивый.

Радуйся, отче наш Иоанне, теплый молитвенниче и предивный чудотворче.

Кондак 11

Пение непрестанно благодарственное возносил еси Творцу, угодниче Божий, всем житием твоим и исповедничеством за Христа чудотворец великий явился еси и по кончине твоей солнце взыграхуся и небеса радугой облистаху преславныя мощи твоя. Мы же с радостью их лобызаху вопием Богу: Аллилуиа.

Икос 11

Светозарное светило в земле нашей пензенской благодатию и чудесами воссиявшее, и паки честные мощи твоя источают множество чудес и исцелений поныне всем с верою и любовию к тебе притекающим. Темже мы яко теплому о нас предстателю и чудотворцу вопием ти:

Радуйся, кладезю чудес неисчерпаемый;

Радуйся, в молитве ко Господу не оскудеваемый.

Радуйся, образе кротости неподражаемый;

Радуйся, молитвенниче наш неусыпаемый.

Радуйся, добродетельми непрестанно украшаемый;

Радуйся, чудотворче, ангелами воспеваемый.

Радуйся, источник благодати нам являемый;

Радуйся, сердца любовию насыщающий.

Радуйся, отче наш Иоанне, теплый молитвенниче и предивный чудотворче.

Кондак 12

Благодать спасительную и велие предстательство твое пред Богом ведуще, старче праведный, молимся прилежно, молися за ны недостойныя ко Всемилостивому Спасу, да управит Церковь Свою Святую от раскола и ереси и град сей от бед и напастей сохранит, да прославим Бога, благодеющему тобою нам: Аллилуиа.

Икос 12

Поюще твое дивное прославление, величаем тя, священноисповедниче отче наш Иоанне, поклоняемся многоцелебным мощем твоим, ублажаем святую память твою, и вемы тя, яко щит и ограждение наше от злых супостат, и молитвенника многомощна пред престолом Господним. Сего ради с любовию и восклицаем ти сице:

Радуйся, граду нашему похвало и утверждение;

Радуйся, земли Российския дивное украшение.

Радуйся, православным крепкое заступление;

Радуйся, страждущим скорое исцеление.

Радуйся, просящим неоскудеваемое вспоможение;

Радуйся, непоколебимая наша надежда на спасение.

Радуйся, молитвами твоими имамы нерушимое ограждение;

Радуйся, отче наш Иоанне, теплый молитвенниче и предивный чудотворче.

Кондак 13

О, великий угодниче Христов и предивный исповедниче, отче наш Иоанне, помощниче скорый всем в нуждех и болезнех к тебе притекающим. Прими от нас, недостойных, с верою и любовию возносимое тебе хвалебное пение. Огради нас молитвами твоими от враг видимых и невидимых. Да прославим дивнаго во святых Своих Бога, явившаго тобою нам велию милость, победною песнью: Аллилуиа, Аллилуиа, Аллилуиа. (Трижды).

И паки Икос 1 и Кондак 1.

Молитва

О, великий, преславный исповедниче Христов и дивный чудотворче, отче наш Иоанне!

Постниче изрядный, девственниче, прозорливче, мудрый воспитателю и целителю скорый. Призри на нас, сирых и обремененных грехи многими, уврачуй страсти, болезни и скорби тяжкие, умири нашу жизнь и огради молитвами твоими от лютаго велиара и всякаго супостата воюющих на ны.

Ей, святче Божий, услыши моление наше, с верою и любовию возносимое тебе, и не презри нас, требующих твоего заступления, буди защитниче и покровителю людем твоим, граду сему, и всякому граду и державе Российстей. На тя бо упование возлагаем, чудотворче преславный, ибо сам рекл еси пастве твоей: «Никого
 николи же не забуду, кто приидет ко мне, тому помогати буду молитвами своими у престола Царя Славы», — идеже ты пребывавши с вои ангельстими в невечернем свете предстательствуя за землю нашу, прославляя Бога в Троице, Которому слава, честь и поклонение во веки веков. Аминь.

Тропарь, кондак и молитва
священноисповеднику Иоанну, Оленевскому Чудотворцу

Тропарь, глас 4

Земли Русския молитвенниче, / жизни во Христе и покаяния проповедниче./ От юности в трудех и постех образ быв добродетели.  / В годину тяжкую тесноту и лишения от безбожных властей претерпел еси.  / Ко всем страждущим, отче праведне
 Иоанне,  / сердце твое распростерл еси.  // Поспеши и ныне в помощь нам, всем сердцем чтущим тя.

Кондак, глас 2

Днесь земля Пензенская прославляет Иоанна предивнаго,  / в лике новых страстотерпцев российских просиявшаго.  / Егоже молитвами, Христе Боже,  // спаси верныя люди Твоя.

Молитва.

О, предивный и славный угодниче Христов, праведне отче
 Иоанне исповедниче. В житии своем и подвизех преподобному Серафиму и праведному Иоанну Кронштадтскому уподобился еси. Такожде и мы, к твоему твердому заступлению прибегающе, в сокрушении сердечном молим тя: озари нас светом дарованной тебе благодати и молитвенным предстательством пред престолом Божиим утверди и умножь веру нашу. Ты бо и в годину лютых гонений являл немощным подкрепление и утешение, болящим исцеление и заступление, заблудшим исправление, бедствующим благовременную помощь. И ныне не остави нас, с верою и надеждою к раце мощей твоих притекающих. Умоли Всеблагаго Господа народы Отечества нашего в единомыслии веры и во всяком благочестии соблюсти, междоусобныя брани умирить, дух благочестия, братолюбия и страха Божия в сынах русских возродить. Имамы бо тя, неусыпающаго молитвенника и предстателя, непрестанно с любовию славословим дивнаго во святых Своих Бога — Отца и Сына и Святаго Духа, ныне и присно и во веки веков. Аминь.

� В оригинале: «просвятивый».


� В оригинале: «претерпел еси от злых раны, ибо ем тя».


� В оригинале: «Никаго».


� В оригинале: «отче преподобие».


� В оригинале: «преподобие отче».

